
I1l. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 30 de decembro de 2025 pola que se da publicidade do
acordo do Consello de Direccion que aproba as bases reguladoras das axudas
a startups para o ano 2026, e se procede a stia convocatoria en réxime de
concorrencia non competitiva (codigo de procedemento 1G408G).

O Consello de Direccién do Instituto Galego de Promocion Econdmica (en diante, Iga-
pe), na sua xuntanza do dia 24 de novembro de 2025, acordou por unanimidade dos mem-
bros asistentes aprobar as bases reguladoras das axudas do Igape para startups, e facul-
tou a persoa titular da Direccion Xeral do Igape para a sua convocatoria, a aprobacion dos
créditos e a publicacion no Diario Oficial de Galicia.

Na sua virtude, e de conformidade coas facultades que tefio conferidas,
RESOLVO:

Primeiro. Publicar as bases reguladoras das axudas do Igape a startups e convocar
para o ano 2026 as devanditas axudas en réxime de concorrencia non competitiva (cédigo
de procedemento |G408G).

Esta convocatoria financiase con fondos propios da Comunidade Auténoma de Galicia.

Segundo. Esta convocatoria tramitase de conformidade co disposto no artigo 25 do
Decreto 11/2009, do 8 de xaneiro, polo que se aproba o Regulamento da Lei 9/2007, do
13 de xuno, de subvencions de Galicia (en diante, Decreto 11/2009), no cal se estable-
ce a tramitacion anticipada de expedientes de gasto, condicionando a concesion destas
axudas a existencia de crédito adecuado e suficiente no momento da resolucién de con-
cesion.

Terceiro. O prazo de presentacion de solicitudes de axuda comezara a computar o
oitavo dia habil posterior ao da publicacion desta resolucién no Diario Oficial de Galicia as
9.00 horas e rematara o 30 de setembro de 2026 as 14.00 horas, agas que antes desa data
se produza o esgotamento do crédito.

Cuarto. Créditos

O crédito dispofiible para concesions nesta convocatoria aboarase con cargo a seguinte
aplicacion orzamentaria e polo seguinte importe:

Partida orzamentaria Ano 2026

09.A1.741A.7700 1.500.000,00 €

A persoa titular da Direccion Xeral do Igape podera ampliar o crédito, logo de declara-
cion da sua disponibilidade, como consecuencia das circunstancias establecidas no arti-
go 30.2 do Decreto 11/2009, mediante resolucién publicada para o efecto.

Quinto. O prazo maximo para resolver e notificar a resolucion sera de tres meses des-
de a presentacion da solicitude de axuda no Igape e, transcorrido este, poderase entender
rexeitada por silencio administrativo a solicitude de concesion de axuda.

Sexto. De conformidade co previsto nos artigos 17.3.b) e 20.8.a) da Lei 38/2003, do
17 de novembro, xeral de subvenciéns, transmitiranse a Base de datos nacional de sub-
venciéns a informacién requirida por esta, o texto da convocatoria para a sua publicacion
na citada base e o seu extracto no Diario Oficial de Galicia. A cesion de datos de caracter
persoal que debe efectuarse a Intervenciéon Xeral da Administracion do Estado para os
efectos de publicar as subvencions concedidas na Base de datos nacional de subvencions
non requirira o consentimento da persoa beneficiaria.

Sétimo. Os requisitos das letras c), e), f), h), i), k), m) e n) do artigo 20.2 da Lei 9/2007,
do 13 de xuno, de subvenciéns de Galicia (en diante, Lei 9/2007), indicanse nas bases
anexas a esta resolucion.

Santiago de Compostela, 30 de decembro de 2025

Covadonga Toca Carus
Directora xeral do Instituto Galego de Promocién Econémica

Bases reguladoras das axudas a startups

O lgape, no cumprimento das suas funciéns, desempefa un papel fundamental no
desenvolvemento de programas e iniciativas que contribuan a acadar os obxectivos eco-
nomicos estratéxicos da comunidade galega. A sua funcién de promocion de creacién de
empresas vén prevista no artigo 4.b) da Lei 5/1992, do 10 de xuio, e a Lei 9/2013, do 19

de decembro, do emprendemento e da competitividade econémica de Galicia, atribuelle
un papel principal no estimulo do emprendemento e da actividade emprendedora.

A Lei 28/2022, do 21 de decembro, de fomento do ecosistema das empresas emer-
xentes, establece o marco normativo das startups e incorpora unha serie de medidas ten-
dentes a facilitar a creacién e o desenvolvemento de iniciativas empresariais emerxentes
innovadoras no territorio espafiol.

A necesidade de que as administracions publicas implanten medidas concretas para fo-
mentar o emprendemento e apoiar o emprendedor como axente dinamizador da economia
en Galicia vén dada polo alto grao de representatividade das pequenas e medianas empre-
sas, determinantes do crecemento econémico e do soporte para a creacion de emprego.

Para unha xestién mais eficaz e eficiente dos apoios publicos, que cree contornas favo-
rables para promover e consolidar a actividade emprendedora de caracter mais innovador,
un dos retos mais salientables do Goberno galego € o crecemento empresarial, para o
que se debe facilitar unha contorna laboral estable que permita o desenvolvemento dunha
economia mais equilibrada. O apoio aos emprendedores é fundamental para que poidan
actuar como catalizadores da repunta da nosa economia.

Co obxectivo xeral de estimular e impulsar a recuperacién do tecido empresarial na
Comunidade Autébnoma, de cara a fomentar o desenvolvemento equilibrado do territorio
galego e favorecer a creacién de emprego a través da creacion de empresas por parte de
novos emprendedores innovadores, o Igape desenvolve este sistema de apoio a proxectos
de ata 20.000 € de axuda.

Considerando as necesidades mais recorrentes para os emprendedores innovadores no
lanzamento e na consolidacion tempera dos seus proxectos, considérase axeitado apoiar
estes cunha achega publica que cubra parte desas necesidades, que supofien uns custos
habituais necesarios en todas as etapas do proceso emprendedor e que, moitas veces,
para a posta en marcha da nova actividade, supofien un grande obstaculo para as persoas
emprendedoras innovadoras.

Para acadar estes obxectivos poderanse publicar diferentes convocatorias en conco-
rrencia non competitiva, que seran obxecto de publicacién no Diario Oficial de Galicia me-
diante resolucién da persoa titular da Direccion Xeral do Igape. As convocatorias incluiran
o procedemento de tramitacion, o prazo de presentacién de solicitudes e os créditos asig-
nados.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




©
o
=)
g
X
(2]
N
S
5]
Ty}
[
o
c
e}
N
I\
>
15)
.
o)
5]
0
»
>
-3}
e}
o
=
[
>
o
o}
Q
L
>
(&}

Diario Oficial de Galicia

DOG NUm. 10 Venres, 16 de xaneiro de 2026 Pax.3763

Esta convocatoria encadrase no eixo 3 do Plan estratéxico de Galicia 2022-2030: com-
petitividade e crecemento.

PA 3.3. Crecemento e competitividade das pemes, transicién industrial e emprendemento.

As axudas reguladas nestas bases outorgaranse en réxime de concorrencia non com-
petitiva ao abeiro do disposto no artigo 19.2 da Lei 9/2007.

Artigo 1. Obxecto

Fomentar a actividade das startups galegas ou cun centro de traballo en Galicia subven-
cionando os gastos e os investimentos en que incorran desde o 1 de xaneiro de 2026 ata
a data da solicitude de axuda.

Artigo 2. Procedemento e réxime de aplicacion

1. O procedemento de concesioén destas subvencions tramitarase en réxime de conco-
rrencia non competitiva.

2. As solicitudes resolveranse atendendo a sua prelacién temporal ata o esgotamento
do crédito, do cal se dara a correspondente publicidade.

Para os efectos da determinacion da prelaciéon temporal, a data para ter en conta sera
a data e a hora de presentacion da solicitude. No caso de presentacion de achegas ou de
que a solicitude requira emenda, terase en conta a data e a hora en que a persoa solicitan-
te presente correctamente toda a documentacion e a informacion requirida. No caso de que
mais dunha solicitude tena a mesma data de presentacion, prevalecera a solicitude cuxa
data e hora de presentacién fose anterior segundo conste no Rexistro Electronico Xeral e,
en ultimo caso, prevalecera aquela a cal o sistema lle asignase automaticamente o numero
de entrada mais baixo.

2. Non se poderan outorgar subvencions por unha contia superior a que se determine
nesta convocatoria, salvo que se realice unha nova convocatoria ou se produza un incre-
mento de créditos derivados dunha xeracion, ampliacion ou incorporacion de crédito ou da
existencia de remanentes doutras convocatorias financiadas con cargo ao mesmo crédito
ou a créditos incluidos no mesmo programa ou en programas do mesmo servizo, ou dunha
transferencia de crédito, ao abeiro do disposto no artigo 31.2 da Lei 9/2007.

3. As axudas previstas nestas bases encadranse no Regulamento (UE) 2831/2023 da
Comision, do 13 de decembro de 2023, relativo & aplicacion dos artigos 107 e 108 do

Tratado de funcionamento da UE as axudas de minimis; no Regulamento (UE) 1408/2013
da Comisién, do 18 de decembro de 2013, relativo a aplicacién dos artigos 107 e 108 do
Tratado de funcionamento da Unién Europea as axudas de minimis no sector agricola e no
Regulamento (UE) 717/2014 da Comision, do 27 de xufio de 2014, relativo a aplicacién dos
artigos 107 e 108 do Tratado de funcionamento da Union Europea as axudas de minimis
no sector da pesca e da acuicultura, ou nas normas que os modifiquen ou os substitian.

4. Esta convocatoria financiase mediante fondos propios da Comunidade Auténoma de
Galicia.

Artigo 3. Concorrencia con outras axudas ou subvencions publicas

1. Estas axudas son incompatibles con outras axudas ou subvencions publicas para os
mesmos gastos e investimentos.

Ao estar este réxime de axudas suxeito ao réxime de minimis, deberase garantir que,
de recibir a persoa beneficiaria outras axudas baixo o réxime de minimis, non se supera
o limite de 300.000 € nos tres anos previos a concesion da axuda. Para as empresas do
sector da pesca as axudas de minimis totais que se concedan a unha mesma empresa
non poderan superar 40.000 euros nos tres anos previos a concesion da axuda e para as
empresas do sector agricola o limite de minimis reducese a 50.000 euros nos tres anos
previos a concesion da axuda.

2. A solicitude e/ou a obtencion doutras axudas ou subvenciéons aos mesmos gastos e
investimentos ou a solicitude e/ou obtencion doutras axudas ou subvenciéns en réxime
de minimis debera comunicarse ao lgape tan axifia como se cofieza e, en todo caso, no
momento en que se presente a documentacion xustificativa destes. En todo caso, antes
de conceder a axuda, requirirase da persoa solicitante unha declaracion escrita ou en so-
porte electrénico, sobre calquera axuda recibida para os mesmos gastos e investimentos
ou en réxime de minimis. O incumprimento do disposto neste artigo considerarase unha
alteracion das condicions tidas en conta para a concesion da axuda e podera dar lugar a
un procedemento de reintegro.

Artigo 4. Persoas beneficiarias

1. Poderan ser persoas beneficiarias destas axudas as startups galegas ou cun centro
de traballo en Galicia.

Consideraranse startups, de acordo coa definiciéon contida no artigo 3 da lei 28/2022, do
21 de decembro, de fomento do ecosistema das empresas emerxentes, toda persoa xu-
ridica, incluidas as empresas de base tecnoldxica creadas ao abeiro da Lei 14/2011, do 1
de xufio, da ciencia, a tecnoloxia e a innovacion, que reuna simultaneamente as seguintes
condiciéns:

a) Ser de nova creacion ou, non sendo de nova creacién, cando non transcorresen mais
de cinco anos desde a data de inscricion no Rexistro Mercantil, ou rexistro de cooperativas
competente, da escritura publica de constitucién, con caracter xeral, ou de sete, no caso
de empresas de biotecnoloxia, enerxia, industriais e outros sectores estratéxicos ou que
desenvolvesen tecnoloxia propia, desefiada integramente en Espana, que se determinaran
a través da orde a que fai referencia o artigo 4.1.

b) Non xurdir dunha operacion de fusién, escision ou transformacién de empresas que
non tefian consideracion de empresas emerxentes. Os termos concentracién ou segrega-
cion considéranse incluidos nas anteriores operacions.

¢) Non distribuir nin ter distribuido dividendos, ou retornos no caso de cooperativas.
d) Non cotizar nun mercado regulado.
e) Ter a sua sede social, domicilio social ou establecemento permanente en Espana.

f) Ter ao 60 % do persoal cun contrato laboral en Espafa. Nas cooperativas computa-
ranse dentro do persoal, para os sés efectos da citada porcentaxe, os socios traballadores
€ 0s socios de traballo cuxa relacion sexa de natureza societaria.

g) Desenvolver un proxecto de emprendemento innovador que conte cun modelo de
negocio escalable, segundo o previsto no artigo 4.

Cando a empresa pertenza a un grupo de empresas definido no artigo 42 do Cédigo
de comercio, o grupo ou cada unha das empresas que o compofien debera cumprir cos
requisitos anteriores.

2. Para acceder a estas axudas, as startups deberan cumprir, ademais, polo menos,
unha das seguintes condicidons no momento de solicitar a axuda:

— Dispor da certificacion de ENISA prevista na Lei 28/2022. A posesién desta certifica-
cion en vigor acredita tamén o cumprimento dos requisitos do punto 1 deste mesmo artigo.

— Acreditar a cualificacion de Iniciativa de emprego de base tecnoldxica da Xunta de
Galicia (EIBT).

— Ter participado nalgun proceso de aceleracion en iniciativas con participacion publi-
ca da Xunta de Galicia no seu desenvolvemento (Viagalicia, BFAuto, BFAero, BFFood,
BFClimatech, Turislab, Galicia Avanza).

— Acreditar mediante un certificado para o efecto emitido polo centro de orixe o caracter
de spin-off das universidades, dos centros de FP ou de centros tecnoldxicos.

— Estar inscritas no Rexistro de Pemes Innovadoras do Ministerio de Ciencia e Innova-
cion.

— Dispor da certificaciéon EA 0047:2015 ou EA 0043:2015 de peme innovadora ou xove
empresa innovadora, respectivamente.

— Dispor da marca EIBT de empresa innovadora de base tecnoloxica outorgada pola
Asociacion Nacional de Centros Europeos de Empresas e Innovacion (ANCES).

3. Non poderan ter a condicion de persoas beneficiarias as empresas nas que concorra
algunha das circunstancias previstas no artigo 10.2 e 10.3 da Lei 9/2007, ou incumpran as
obrigas do artigo 11 da citada lei.

Artigo 5. Condicions e conceptos subvencionables

1. Podera ser subvencionable calquera gasto ou investimento en que incorra a star-
tup desde o 1 de xaneiro de 2026 ata a data da solicitude de axuda, que estea vinculado
coa actividade da startup en Galicia. O importe minimo subvencionable debera acadar
10.000 €.

Os investimentos en activos fixos, materiais ou inmateriais, deberan ser en activos no-
vos, adquiridos en propiedade pola persoa beneficiaria e deberan ser adquiridos a terceiros.

Os provedores non poderan estar asociados nin vinculados coa entidade solicitante ou
cos seus organos directivos ou xestores, e entenderase que existe vinculacién cando se
dean as circunstancias previstas no artigo 27.7 da Lei 9/2007, e o artigo 43.2 do decreto
que desenvolve a citada lei; asi mesmo, tomarase en consideracion a definicién de empre-
sas asociadas ou de empresas vinculadas establecida nos puntos 2 e 3 respectivamente,
do artigo 3 do anexo | do Regulamento (UE) n° 651/2014.

Os investimentos deberan manterse na empresa beneficiaria durante un periodo mini-
mo de 2 anos contados desde a data da resolucién de concesion da axuda.

2. Non seran subvencionables en ningun caso os impostos, os xuros e os gastos fi-
nanceiros, e as taxas.

3. En ningun caso os gastos e os investimentos subvencionables poderan ser superio-
res ao valor de mercado.

Artigo 6. Intensidade de axuda

Concederase unha axuda do 100 % ata un maximo de 20.000 € para os gastos e 0s
investimentos realizados (facturados e pagados) pola startup durante o periodo subvencio-
nable.

No caso de gastos periddicos de pagamento por periodos superiores ao subvenciona-
ble, s6 sera subvencionable a parte proporcional correspondente ao periodo subvenciona-
ble, é dicir, entre 0 1 de xaneiro de 2026 e a data de presentacion da solicitude de axuda.

Artigo 7. Forma e lugar de presentacion das solicitudes

1. Dentro do prazo establecido na convocatoria para presentar a solicitude de axuda, as
persoas interesadas deberan cubrir previamente un formulario electrénico descritivo das
circunstancias da startup solicitante e do proxecto para o cal solicita a subvencion, a través
da aplicacion establecida no enderezo da internet https://spiga-sede.igape.es

No formulario incluirase a xustificacion dos gastos e dos investimentos realizados me-
diante a modalidade de conta xustificativa simplificada, regulada no artigo 51.1 do Decre-
to 11/2009.

A conta xustificativa simplificada incluira:

1°. Unha memoria de actuacion xustificativa do cumprimento das condicidons impostas
na concesion da subvencion, con indicacion das actividades realizadas e dos resultados
obtidos.

2°. Unha relacion clasificada dos gastos e dos investimentos, con identificacion do acre-
dor e do documento, o seu importe con e sen IVE, a data de emision e a data de pagamento.

De acordo co establecido no artigo 31 da Lei 30/2008, xeral de subvencions, os gastos
e os investimentos para os que se solicite axuda deberan ter sido aboados nos prazos de
pagamento previstos na normativa sectorial que lle sexa de aplicacion ou, na sua falta, nos
establecidos na Lei 3/2004, do 29 de decembro, pola que se establecen medidas de loita
contra a morosidade nas operacidéns comerciais.

3°. O detalle doutros ingresos ou subvenciéns que tefian financiado os custos subven-
cionados, con indicacién do seu importe e procedencia.

Os o6rganos competentes do Igape poderan solicitar as aclaraciéns, orixinais da do-
cumentacion, ou os informes relativos & xustificacion do proxecto que consideren conve-
nientes.

2. Cada startup s6 podera presentar unha solicitude de axuda. De presentarense mais
dunha, arquivaranse automaticamente as rexistradas despois da primeira, agas desisten-
cia expresa das outras por parte da persoa solicitante.

3. Deberan cubrirse necesariamente todos os campos do formulario establecidos como
obrigatorios.

No devandito formulario realizaranse as seguintes declaracions:

a) Que cumprira a normativa comunitaria, estatal e autonémica de aplicacion, en parti-
cular, a normativa en materia de subvencions, cando proceda.

b) Que conservara os libros contables, os rexistros dilixenciados e os demais docu-
mentos debidamente auditados nos termos exixidos pola lexislacion mercantil e sectorial
aplicable a persoa beneficiaria en cada caso, asi como a documentacién xustificativa da
realizacién e do aboamento dos gastos e dos investimentos subvencionables durante un
periodo de catro anos desde a sua presentacion.

c¢) Que os provedores non estan asociados nin vinculados coa persoa solicitante ou cos
seus organos directivos ou xestores, entendéndose que existe vinculacién cando se dean
as circunstancias previstas no artigo 27.7 da Lei 9/2007, e o artigo 43.2 do decreto que
desenvolve a citada lei; asi mesmo, tomarase en consideracién a definicion de empresas
asociadas ou de empresas vinculadas establecida nos puntos 2 e 3, respectivamente, do
artigo 3 do anexo | do Regulamento (UE) n® 651/2014.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: vswc88y3-55g3-15v2-20n0-e55mzskiqtq8

IE. de 3 E

DOG Diario Oficial de Galicia

DOG NUm. 10 Venres, 16 de xaneiro de 2026 Pax. 3769

+ + +
+ + +

d) Para as entidades suxeitas a inscricion no Rexistro Mercantil: que cumpriu coa obriga
de depdsito no Rexistro Mercantil das contas anuais correspondentes ao ultimo exercicio
coa obrigacién de depdsito, segundo os artigos 366 e 368 do Regulamento do Rexistro
Mercantil (RD 1784/1996, do 19 de xullo) e o artigo 279.1 do texto refundido da Lei de so-
ciedades de capital.

e) Declaracion sobre calquera outra axuda publica ou privada recibida e/ou solicitada
para os mesmos conceptos para os que se solicita esta subvencion.

f) Declaracion sobre calquera outra axuda de minimis recibida e/ou solicitada nos tres
anos previos a concesion da axuda.

2. As solicitudes presentaranse obrigatoriamente por medios electrénicos a través do
formulario normalizado (anexo |), que se obtera de xeito obrigatorio na aplicacion informa-
tica https://spiga-sede.igape.es, tamén accesible desde a sede electronica da Xunta de
Galicia, https://sede.xunta.gal

De conformidade co artigo 68.4 da Lei 39/2015, do 1 de outubro, do procedemento ad-
ministrativo comun das administracions publicas, se algunha das persoas interesadas pre-
senta a sua solicitude presencialmente, requiriraselle para que a emende a través da sua
presentacion electronica. Para estes efectos, considerarase como data de presentacion da
solicitude aquela na que fose realizada a emenda.

3. Para poder presentar a solicitude por medios electrénicos, as persoas solicitantes
deberan reunir os seguintes requisitos:

a) As solicitudes seran subscritas directamente polas persoas interesadas ou por persoa
que acredite a sua representacion por calquera medio valido en dereito.

b) Ter en vigor un certificado dixital dos validados pola plataforma @firma da Adminis-
tracion xeral do Estado (http://administracionelectronica.gob.es/PAe/aFirma-Anexo-PSC).

Unha vez asinado o formulario de solicitude, mediante certificado dixital, procederase
a anotacién dunha entrada no Rexistro Electrénico da Xunta de Galicia. No momento da
presentacion o rexistro expedira, empregando as caracteristicas da aplicacién telematica,
un recibo no cal quedara constancia do feito da presentacion.

As solicitudes presentadas non poderan modificarse.

Artigo 8. Documentacion complementaria

1. As persoas interesadas deberan achegar xunto coa solicitude a seguinte documen-
tacion:

a) Escritura ou documento xuridicamente valido de constitucion, estatutos debidamente
inscritos no rexistro competente, as modificacions posteriores destes e a acreditacion da
representacion con que se actua, no caso de entidades non inscritas no Rexistro Mercantil.

b) Acreditacion documental do cumprimento dalgunha das condicions relacionadas no
artigo 4.2 para poder ser persoa beneficiaria da axuda.

De conformidade co artigo 28.3 da Lei 39/2015, do 1 de outubro, do procedemento ad-
ministrativo comun, non sera necesario achegar os documentos que xa fosen presentados
anteriormente pola persoa interesada ante calquera Administracion. Neste caso, a persoa
interesada debera indicar en que momento e ante que érgano administrativo presentou os
ditos documentos, que seran recadados electronicamente a través das redes corporativas
ou mediante consulta as plataformas de intermediacion de datos ou outros sistemas elec-
tronicos habilitados para o efecto, agas que conste no procedemento a oposicién expresa
da persoa interesada.

De forma excepcional, se non se puidesen obter os citados documentos, podera solici-
tarse novamente a persoa interesada a sua achega.

2. A documentaciéon complementaria debera presentarse electronicamente.

Se algunha das persoas interesadas presenta a documentacion complementaria pre-
sencialmente, requiriraselle para que a emende a través da sua presentacion electronica.
Para estes efectos, considerarase como data de presentacion aquela na que fose realizada
a emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera solicitar de ma-
neira motivada o cotexo das copias achegadas pola persoa interesada, para o que poderan
requirir a exhibicién do documento ou da informacién orixinal.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: vswc88y3-55g3-15v2-20n0-e55mzskiqtq8

IE. de 3 E

DOG Diario Oficial de Galicia

DOG NUm. 10 Venres, 16 de xaneiro de 2026 Pax.3771

+ + +
+ + +

Artigo 9. Comprobacion de datos

1. Para a tramitacion deste procedemento consultaranse automaticamente os datos in-
cluidos nos seguintes documentos en poder da Administracién actuante ou elaborados
polas administracions publicas, agas que a persoa interesada se opofa a sua consulta:

a) DNI/NIE da persoa representante.

b) NIF da entidade solicitante.

¢) NIF da entidade representante.

d) Documentacién depositada no Rexistro Mercantil segundo o artigo 8.1 destas bases.
e) Consulta de inhabilitacions para obter subvencions e axudas.

f) Consulta de axudas e subvenciéns de minimis ampliado.

g) Consulta de concesions ampliado.

h) Consulta de axudas do Estado.

i) Imposto de actividades econémicas (IAE).

j) Certificado de estar ao dia das obrigas tributarias coa AEAT.

k) Certificado de estar ao dia de pagamento coa Seguridade Social.

I) Certificado de estar ao dia de pagamento coa Conselleria de Facenda e Administra-
cion Publica.
2. No caso de que as persoas interesadas se opofian a esta consulta, deberan indicalo

no recadro correspondente habilitado no formulario de inicio e achegar os documentos.

Cando asi 0 exixa a normativa aplicable solicitarase o consentimento expreso da persoa
interesada para realizar a consulta.

3. Excepcionalmente, no caso de que algunha circunstancia imposibilitase a obtencion
dos citados datos poderase solicitar as persoas interesadas a presentaciéon dos documen-
tos correspondentes.

Artigo 10. Tramites administrativos posteriores a presentacion da solicitude

Todos os tramites administrativos que as persoas interesadas deban realizar tras a pre-
sentacion da solicitude deberan ser realizados electronicamente accedendo ao enderezo
da internet https://spiga-sede.igape.es

Artigo 1. Organos competentes

A competencia para a instrucion do procedemento de concesion da subvencién corres-
pondelle 4 Area de Competitividade do Igape.

A competencia para ditar a resolucion, que pofia fin ao procedemento na via administra-
tiva correspéndelle a persoa titular da Direccion Xeral do Igape, por delegacion do Consello
de Direccion do Igape.

Artigo 12. Instrucién dos procedementos, resolucién e notificacion

1. As solicitudes de axuda seran avaliadas polos servizos técnicos do Igape en funcién
dos datos relativos a persoa solicitante e dos datos declarados na solicitude de axuda e no
formulario electrénico e da documentacion presentada.

En aplicaciéon dos principios de eficacia e eficiencia na asignacién e na utilizacién dos
recursos publicos establecidos na Lei de subvencions de Galicia e, ao ser unha convo-
catoria de axudas en concorrencia non competitiva, as axudas resolveranse por orde do
rexistro de entrada das solicitudes. Non obstante, naqueles supostos en que se lles requira
as persoas solicitantes a emenda de erros ou omisions na solicitude ou na documentacion
presentada, ou se presenten documentos posteriores, entenderase por rexistro de entrada
da solicitude a data en que o dito requirimento foi correctamente atendido.

De conformidade co establecido no artigo 68 da Lei 39/2015, se a solicitude ou o for-
mulario non reunen algunha da documentacion ou informacion previstas nas bases, re-
quirirase a persoa interesada para que, nun prazo de dez dias habiles, emende a falta ou
achegue os documentos preceptivos.

Neste requirimento farase indicacion expresa de que, se asi non o fixese, se tera por
desistido na sua peticién e se arquivara o expediente, logo da correspondente resolucion.

Instruido o procedemento e inmediatamente antes de ditar proposta de resolucion,
porase de manifesto as persoas interesadas para que, no prazo de dez dias, poidan ale-

gar e presentar os documentos e as xustificacions pertinentes. Non obstante, poderase
prescindir deste tramite de audiencia cando non figuren no procedemento nin se tefian en
conta na resolucién outros feitos, alegaciéns ou probas que as aducidas polas persoas
interesadas.

2. A Area de Competitividade ditara unha proposta de resolucién con base neste proce-
demento, e a elevara a persoa titular da Direccion Xeral do Igape, quen resolvera a conce-
sion das subvencions por delegacion do Consello de Direccion do Igape.

A resolucion de concesion da subvencion comprendera a identificacion da persoa bene-
ficiaria, a contia da subvencién e as obrigas que correspondan.

Na resolucion denegatoria de axuda farase constar o motivo da denegacion.

3. O prazo maximo para resolver e notificar a resolucion sera o establecido na resolu-
cién de convocatoria; transcorrido este poderase entender desestimada por silencio admi-
nistrativo a solicitude de concesién da axuda.

4. As notificacidns das resolucions e dos actos administrativos do procedemento prac-
ticaranse s6 por medios electronicos, nos termos previstos na normativa reguladora do
procedemento administrativo comun.

De conformidade co artigo 45.2 da Lei 4/2019, do 17 de xullo, de administracion dixital
de Galicia, as notificacions electrénicas practicaranse a través do sistema de notificacions
electrénicas de Galicia, Notifica.gal. Este sistema remitira as persoas interesadas avisos
da posta a disposicion das notificacions a conta de correo e/ou teléfono mébil que consten
na solicitude. Estes avisos non teran, en ningun caso, efectos de notificacion practicada e
a sua falta non impedira que a notificacidon sexa considerada plenamente valida.

De conformidade co artigo 47 da Lei /2019, do 17 de xullo, de administracién dixital de
Galicia, as persoas interesadas deberan crear e manter o seu enderezo electrénico ha-
bilitado Unico a través do Sistema de notificacion electronica de Galicia-Notifica.gal, para
todos os procedementos administrativos tramitados pola Administracion xeral e as entida-
des instrumentais do sector publico autonémico. En todo caso, a Administracion xeral e
as entidades do sector publico autondmico de Galicia poderan de oficio crear o indicado
enderezo, para os efectos de asegurar o cumprimento polas persoas interesadas da sua
obriga de relacionarse por medios electrénicos.

As notificacions por medios electronicos entenderanse practicadas no momento en que
se produza o acceso ao seu contido. Entenderase rexeitada cando transcorresen dez dias
naturais desde a posta a disposicion da notificacion sen que se acceda ao seu contido.

Se o envio da notificacién electréonica non é posible por problemas técnicos, o lgape
practicara a notificacion polos medios previstos na normativa reguladora do procedemento
administrativo comun.

Artigo 13.  Réxime de recursos

As resolucioéns ditadas ao abeiro destas bases poran fin a via administrativa e contra
elas poderan interporse os seguintes recursos, sen prexuizo de que os interesados poidan
exercer calquera outro que consideren procedente:

a) Potestativamente, recurso previo de reposicion, ante a persoa titular da Direccion Xe-
ral do Igape, por delegacién do Consello de Direccidn do Igape, no prazo dun mes contado
desde o dia seguinte ao da notificacion da resolucién, ou en calquera momento a partir do
dia seguinte a aquel en que de acordo co establecido nestas bases reguladoras se produza
0 acto presunto.

b) Recurso contencioso-administrativo, ante os xulgados do contencioso-administrativo
de Santiago de Compostela, no prazo de dous meses contados desde o dia seguinte ao da
notificacion da resolucion, ou no prazo de seis meses contados a partir do dia seguinte a
aquel en que se produza o acto presunto.

Artigo 14. Modificacion da resolucion

Unha vez ditada a resolucidon de concesion, non se admitiran modificacions.
Artigo 15. Obrigas das persoas beneficiarias

Son obrigas das persoas beneficiarias:

a) Manter a actividade e os investimentos subvencionados durante o periodo de 2 anos
desde a data da resolucion de concesion da axuda.

b) Xustificar ante o Ilgape o cumprimento dos requisitos e das condicions da subvencion.

c) Someterse as actuacions de comprobacion que efectue o Igape, ou calquera outra
actuacion, sexa de comprobacion ou control financeiro, que poidan realizar os érganos de
control competentes, en especial a Intervencion Xeral da Comunidade Auténoma, o Tribu-
nal de Contas, e o Consello de Contas.

Para tal fin, debera disporfier dos libros contables, dos rexistros dilixenciados e dos de-
mais documentos debidamente auditados nos termos exixidos pola lexislacion mercantil e
sectorial aplicable a persoa beneficiaria en cada caso, asi como a documentacién xustifica-
tiva da realizacion e do aboamento dos gastos e investimentos subvencionables, coa fina-
lidade de garantir o axeitado exercicio das facultades de comprobacion e control durante,
polo menos, un periodo de 4 anos desde a sua presentacion.

d) Comunicar ao Igape a solicitude e/ou obtencion doutras subvencions, axudas, ingre-
SOs ou recursos que financien os investimentos subvencionados, asi como a modificacion
das circunstancias que fundamentasen a concesion da subvencion.

e) Proceder ao reintegro dos fondos percibidos, total ou parcialmente, no suposto de in-
cumprimento das condicions establecidas para a sua concesion ou nos supostos previstos
no titulo Il da Lei 9/2007.

f) Todo o anterior sen prexuizo das demais obrigas que resulten do artigo 11 da
Lei 9/2007, do 13 de xufno, de subvencions de Galicia.

Artigo 16. Pagamento das axudas

O aboamento das subvenciéns reguladas nestas bases sera realizado polo 100 % do
importe da axuda concedida, unha vez comprobados o cumprimento dos requisitos exixi-
dos; resolverase a concesion da axuda e procederase ao seu pagamento no numero de
conta indicado na solicitude.

Artigo 17. Reintegro

1. Producirase o reintegro da subvencion no suposto de concorrencia das causas es-
tablecidas no artigo 33 da Lei 9/2007, ou na demais normativa aplicable, o que dara lugar
a obriga de devolver total ou parcialmente a subvencién percibida, asi como os xuros de
demora correspondentes.

2. O procedemento para facer efectiva a devolucién a que se refire o0 punto anterior sera
o establecido no titulo Il da Lei 9/2007.

3. Procedera o reintegro total da axuda concedida, sen prexuizo da incoacion do opor-
tuno expediente sancionador, nos seguintes casos:

a) Obter a subvencidn sen reunir as condiciéns requiridas.

b) Non permitir someterse as actuacions de comprobacién que efectie o Igape, asi
como calquera outra actuacion, sexa de comprobacién ou de control financeiro, que poidan
realizar os érganos de control competentes, nomeadamente a Intervencion Xeral da Comu-
nidade Auténoma, o Tribunal de Contas ou o Consello de Contas.

c) Non dispofier dos libros contables, rexistros dilixenciados e demais documentos de-
bidamente auditados nos termos exixidos pola lexislacién mercantil e sectorial aplicable a
persoa beneficiaria en cada caso.

4. Devolucidén voluntaria da subvencion.

De acordo co establecido no artigo 64 do Decreto 11/2009, as persoas beneficiarias po-
deran realizar, sen requirimento previo da Administracién, a devolucién total ou parcial da
subvencion concedida, mediante o seu ingreso na conta ES83 2080 0388 2731 1000 0584
en concepto de devolucion voluntaria da subvencion.

En todo caso, a persoa beneficiaria debera presentar ante o 6érgano concedente unha
copia xustificativa da devolucién voluntaria realizada, na cal conste a data do ingreso, o seu
importe e o numero do expediente e a denominacion da subvencion concedida.

Artigo 18. Réxime sancionador

As persoas beneficiarias das subvenciéns reguladas nestas bases seralles de aplica-
cioén o réxime de infraccions e sancions previsto no titulo IV da Lei 9/2007, do 13 de xufio,
de subvenciéns de Galicia.

Artigo 19. Fiscalizacion e control

As persoas beneficiarias destas subvencidns someteranse as actuacions de control que
realice o Igape para o seguimento dos proxectos aprobados e as de control financeiro que
correspondan a Intervencion Xeral da Comunidade Auténoma, asi como as actuaciéns de
comprobacion previstas na lexislacion do Tribunal de Contas e do Consello de Contas.

Artigo 20. Comprobacion de subvencions

1. O Igape comprobara a xustificacion adecuada da subvencién, asi como a realizacién
da actividade e o cumprimento da finalidade que determinen a concesiéon ou 0 gozo da
subvencion.

Como minimo farase unha comprobacién nunha mostra aleatoria do 10 % das subven-
cions concedidas.

2. O prazo para a comprobacién material de facturas e das xustificantes do gasto sera
de catro anos desde a sua presentacion.

3. Para todo o non previsto nos puntos anteriores, sera aplicable o disposto no artigo 30
da Lei 9/2007, do 13 de xurio, de subvenciéns de Galicia.

Artigo 21.  Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions tefien a obriga
de subministrar & Administracién, ao organismo ou a entidade das previstas no artigo 3.1
da Lei 1/2016, do 18 de xaneiro, a que se atopen vinculadas, logo de requirimento, toda a
informacion necesaria para o cumprimento por aquela das obrigas previstas no titulo | da
citada lei.

Artigo 22. Remision normativa
Para todo o non previsto nestas bases aplicarase a seguinte normativa:

a) Regulamento (UE) 2831/2023 da Comision, do 13 de decembro de 2023, relativo a
aplicacion dos artigos 107 e 108 do Tratado de funcionamento da Union Europea as axu-
das de minimis (DOUE L do 15 de decembro de 2023); Regulamento (CE) n°® 717/2014
da Comision, do 27 de xufio de 2014, relativo & aplicacion dos artigos 107 e 108 do Tra-
tado de funcionamento da UE as axudas de minimis no sector da pesca e da acuicultura
(DOUE L 190, do 28.6.2014) e o Regulamento 1408/2013, do 18 de decembro, relativo &
aplicacion dos artigos 107 e 108 do Tratado de funcionamento da Unidn Europea as axu-

das de minimis no sector agricola (DOUE L 352, do 24 de decembro de 2013), modificado
polo Regulamento (UE) n® 2019/316 da Comision, do 21 de febreiro de 2019 (DOUE L 51,
do 22 de febreiro de 2019).

b) Lei 9/2007, do 13 de xufio, de subvencions de Galicia, e o Decreto 11/2009, do 8 de
xaneiro, polo que se aproba o seu regulamento.

c) Lei 38/2003, do 17 de novembro, xeral de subvencions, e o seu Regulamento, apro-
bado polo Real decreto 887/2006, do 21 de xullo.

d) Lei 39/2015, do 1 de outubro, do procedemento administrativo comun das adminis-
tracions publica.

e) Lei organica 3/2018, do 5 de decembro, de protecciéon de datos persoais e garantia
dos dereitos dixitais, e 0 Regulamento (UE) 2016/679, do Parlamento Europeo e do Con-
sello, do 27 de abril de 2016, relativo a proteccion das persoas fisicas no que respecta ao
tratamento de datos persoais e a libre circulacion destes datos e polo que se derroga a
Directiva 95/46/CE (Regulamento xeral de proteccién de datos e Real decreto 3/2010, do
8 de xaneiro, polo que se regula o Esquema Nacional de Seguridade no ambito da Admi-
nistracion electrénica).

f) No resto da normativa que resulte de aplicacion.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




DOG Diario Oficial de Galicia

DOG Num. 10 Venres, 16 de xaneiro de 2026 Pax. 3779
INSTITUTO GALEGO
DE PROMOCION ANEXO |
ECONOMICA
PROCEDEMENTO CéDIGO DE PROCEDEMENTO DOCUMENTO
AXUDAS A STARTUPS |G4OSG SOLICITUDE

DATOS DA ENTIDADE SOLICITANTE
RAZON SOCIAL NIF

TIPO NOME DA ViA NUM. BLOQ. ANDAR PORTA

PARROQUIA LUGAR

CODIGO POSTAL  PROVINCIA CONCELLO LOCALIDADE
TELEFONO 1 TELEFONO 2 CORREO ELECTRONICO

ACTIVIDADE

E, NA SUA REPRESENTACION (debers acreditarse a representacion fidedigna por calquera medio vélido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION

Todas as notificaciéns as persoas interesadas se realizardn sé por medios electrénicos a través do Sistema de notificacion electrénica de Galicia-
Notifica.gal https://notifica.xunta.gal

S6 se poderd acceder & notificacién co certificado electrénico ou Chave365.

Enviaranse avisos da posta a disposicién da notificacion no correo electrénico e/ou teléfono mobil facilitados a seguir e que poderdn cambiar en
calquera momento a través de Notifica.gal:

PREFIXO TELEFONO MOBIL CORREO ELECTRONICO
DATOS BANCARIOS
Declaro, baixo a mifia responsabilidade, que son certos os datos, consignados, relativos & conta bancaria indicada.
TITULAR DA CONTA NUMERO DA CONTA BANCARIA (24 DIXITOS)
IBAN

DATOS ESPECIFICOS DO PROCEDEMENTO
ESCRITURA PUBLICA DE CONSTITUCION DA SOCIEDADE

ESCRITURAN®  DATA DA OUTORGADA POR/ANTE N° DE PROTOCOLO NIF DA DOMICILIO SOCIAL
ESCRITURA O NOTARIO SOCIEDADE DA SOCIEDADE

PODER DE REPRESENTACION
PODER N° DATA DO PODER ' OUTORGADA POR/ANTE O NOTARIO N° DE PROTOCOLO

A PERSOA REPRESENTANTE DECLARA:

- Que as copias dixitalizadas presentadas no expediente constitien unha reproducién exacta dos seus orixinais.

DOCUMENTACION QUE SE PRESENTA OU XA PRESENTADA CON ANTERIORIDADE
O Acreditacion . documental do cumprimento dalgunha das condicions relacionadas no artigo 4.2 para poder ser beneficiaria da axuda.
ORGANO cOD.PROC.  ANO
o Escritura ou documento xuridicamente valido de constitucién, estatutos
debidamente inscritos no rexistro competente, modificacidéns posteriores destes e
acreditacion da representacion con que se actla, no caso de entidades non inscritas
no Rexistro Mercantil.

INSTITUTO GALEGO ANEXO |

DE PROMOCION (continuacion)

ECONOMICA
COMPROBACION DE DATOS
Os documentos relacionados seran obxecto de consulta &s administracions publicas. No caso de que as persoas OPONOME A
interesadas se opoifian a esta consulta, deberan indicalo no recadro correspondente e achegar unha copia dos CONSULTA
documentos.
DNI ou NIE da persoa representante o]
Documentacién depositada no Rexistro Mercantil sequndo o artigo 8.1 das bases 0
Certificado de estar ao dia no pagamento coa Seguridade Social o
Certificado de estar ao dia no pagamento coa Conselleria de Facenda e Administracién Publica o
Consulta de inhabilitaciéns para obter subvenciéns e axudas o
Consulta de axudas e subvenciéns de minimis ampliado o
Consulta de concesiéns ampliado o
Consulta de axudas do Estado o
CONSENTIMENTO PARA A COMPROBACION DE DATOS AUTORIZO A
A persoa interesada autoriza a consulta a outras administracions publicas dos seguintes datos. De non autorizar a CONSULTA
consulta, debera achegar o documento correspondente
NIF da entidade solicitante oSi oNon
NIF da entidade representante 0Si oNon
Imposto de Actividades Econdémicas (IAE) oSi oNon
Certificado de estar ao dia nas obrigas tributarias coa AEAT o0Si oNon

INFORMACION BASICA SOBRE A PROTECCION DE DATOS PERSOAIS
Responsable do tratamento Xunta de Galicia. Instituto Galego de Promocién Econémica (Igape)
Tramitar este procedemento, verificar os datos e documentos que a persoa interesada achegue na sda
solicitude para comprobar a exactitude destes, levar a cabo.as actuacions administrativas que deriven e
informar sobre o estado de tramitacion. Asi mesmo, os datos persoais incluiranse na Carpeta cidadd de cada
persoa interesada para facilitar o acceso & informacion, tanto persoal como de caracter administrativo.
O cumprimento dunha misién realizada en interese.publico ou no exercicio de poderes publicos derivada
dunha competencia legalmente atribuida ao responsable do tratamento, asi como o cumprimento de obrigas
legais impostas ao dito responsable (artigos 6.1 letras c) e e) do RXPD e 8 da Lei orgénica 3/2018, do 5 de
decembro, de proteccién de datos persoais e garantia dos dereitos dixitais). En concreto, a competencia e
Lexitimacion para o tratamento  obrigas previstas nos preceptos basicos da Lei:38/2003, do 17 de novembro, xeral de subvencions, e da
Lei 19/2013, do 9 de decembro, de transparencia, acceso & informacion publica e bo goberno, asi como na
Lei 9/2007, do 13 de xufio, de subvenciéns de Galicia; na Lei 39/2015, do 1 de outubro, do procedemento
administrativo comun das administraciéns publicas; na Lei 1/2016, do 18 de xaneiro, de transparencia e bo
goberno, e na Lei 4/2019, do 17 de xullo, de administracion dixital de Galicia.
As administraciéns publicas no exercicio das sias competencias, cando sexa necesario para a tramitacién e
Destinatarias dos datos resolucién dos seus procedementos ou para que as persoas interesadas poidan acceder de forma integral &
informacion relativa a unha materia.
As persoas interesadas poderan solicitar o acceso, a rectificacion, a oposicion, a limitacién, a portabilidade e
a supresion dos seus datos ou retirar, de ser o caso, o consentimento outorgado a través da sede electrénica
da Xunta de Galicia ou nos lugares e rexistros establecidos na normativa reguladora do procedemento
administrativo comun, segundo se recolle en https://www.xunta.gal/exercicio-de-dereitos

Finalidades do tratamento

Exercicio de dereitos

Contacto coa persoa delegada de
proteccién de datos e mais https://www.xunta.gal/informacion-xeral-proteccion-datos
informacion

LEXISLACION APLICABLE
Resolucién do 30 de decembro de 2025 pola que se dé publicidade do acordo do Consello de Direccién que aproba as bases reguladoras das
axudas a startups para o ano 2026, e se procede & sta convocatoria en réxime de concorrencia non competitiva (cédigo de procedemento IG408G).

SINATURA DA PERSOA REPRESENTANTE

Lugar e data

Instituto Galego de Promocién Econémica (Igape)

